
Chatupushpanjalih

சாடுபுஷ்பாஞ்ஜலி:

ஶ்ரீராதி⁴காயை நம: ।
நவகோ³ரோசநாகௌ³ரீ ப்ரவரேந்த்³ரீவராம்ப³ராம் ।
மணிஸ்தவகவித்³யோதிவேணீவ்யாலாங்க³ணாப²ணாம் ॥ 1॥
உபமாநக⁴டமாநப்ரஹாரிமுக²மண்ட³லாம் ।
நவேந்து³நிந்தி³பா⁴லோத்³யத்கஸ்துரீதிலகஶ்ரியம் ॥ 2॥
ப்⁴ரூஜிதாநங்க³கோத³ண்டா³ம் லோலநீலாலகாவலிம் ।
கஜ்ஜலோஜ்ஜ்வலதாராஜச்சகோரீசாருலோசநாம் ॥ 3॥
திலபுஷ்பாப⁴நாஸாக்³ரவிராஜத்³வரமௌலிகாம் ।
அத⁴ரோத்³பூ⁴தப³ந்தூ⁴காம் குந்தா³லீப³ந்து⁴ரத்³விஜாம் ॥ 4॥
ஸரத்நஸ்வர்ணராஜீவகர்ணிகாக்ரு’தகர்ணிகாம் ।
கஸ்தூரீபி³ந்து³சிபு³காம் ரத்நக்³ரைவேயகோஜ்ஜ்வலாம் ॥ 5॥
தி³வ்யாங்க³த³பரிஷ்வங்க³லஸத்³பு⁴ஜம்ரு’ணாலிகாம் ।
ப³லாரிரத்நவலயகலாலம்பி³கலாவிகாம் ॥ 6॥
ரத்நாங்கு³ரீயகோல்லாஸிவராங்கு³லிகராம்பு³ஜாம் ।
மநோஹரமஹாஹாரவிஹாரிகுசகுட்மலாம் ॥ 7॥
ரோமாலிபு⁴ஜகீ³மூர்த⁴ரத்நாப⁴தரலாஞ்சிதாம் ।
வலித்ரயீலதாப³த்³த⁴க்ஷீணப⁴ங்கு³ரமத்⁴யமாம் ॥ 8॥
மணிஸாரஸநாதா⁴ரவிஸ்பா²ரஶ்ரோணிரோத⁴ஸம் ।
ஹேமரம்பா⁴மதா³ரம்ப⁴ஸ்தம்ப⁴நோருயுகா³க்ரு’திம் ॥ 9॥
ஜாநுத்³யுதிஜிதக்ஷுல்லபீதரத்நஸமுத்³ரகாம் ।
ஶரந்நீரஜநீராஜ்யமஞ்ஜீரவிரணத்பதா³ம் ॥ 10॥
ராகேந்து³கோடிஸௌந்த³ர்யஜைத்ரபாத³நக²த்³யுதிம் ।
அஷ்டாபி: ⁴ ஸாத்த்விகைர்பா⁴வைராகுலீக்ரு’தவிக்³ரஹாம் ॥ 11॥

சாடுபுஷ்பாஞ்ஜலி:

முகுந்தா³ங்க³க்ரு’பாபாங்கா³மநங்கோ³ர்மிதரங்கி³தாம் ।
த்வாமாரப்³த⁴ஶ்ரியாநந்தா³ம் வந்தே³வ்ரு’ந்தா³வநேஶ்வரி ॥ 12॥
அயி ப்ரோத்³யந்மஹாபா⁴வமாது⁴ரீவிஹ்வலாந்தரே ।
அஶேஷநாயிகாவஸ்தா²ப்ராகட்யாத்³பு⁴தசேஷ்டிதே ॥ 13॥
ஸர்வமாது⁴ர்யவிஞ்ஜோலீநிர்மாஞ்சி²தபதா³ம்பு³ஜே ।
இந்தி³ராம்ரு’க்³யஸௌந்த³ர்யஸ்பு²ரத³ங்க்⁴ரிநகா²ஞ்சலே ॥ 14॥
கோ³குலேந்து³முகீ²வ்ரு’ந்த³ஸீமந்தோத்தம்ஸமஞ்ஜரி ।
லலிதாதி³ஸகீ²யூத²ஜீவாதுஸ்மிதகோரகே ॥ 15॥
சடுலாபாங்க³மாது⁴ர்யபி³ந்தூ³ந்மாதி³தமாத⁴வே ।
தாதபாத³யஶ:ஸ்தோமகைரவாநந்த³சந்த்³ரிகே ॥ 16॥
அபாரகருணாபூரபூரிதாந்தர்மநோஹ்ரதே³ ।
ப்ரஸீதா³ஸ்மிந் ஜநே தே³வி நிஜதா³ஸ்யஸ்ப்ரு’ஹாஜுஷி ॥ 17॥
கச்சித் த்வம் சாடுபடுநா தேந கோ³ஷ்டே²ந்த்³ரஸூநுநா ।
ப்ரார்த்²யமாநசபாலாங்க³ப்ரஸாதா³ த்³ரக்ஷ்யஸே மயா ॥ 18॥
த்வாம் ஸாது⁴ மாத⁴வீபுஷ்பைர்மாத⁴வேந கலாவிதா³ ।
ப்ரஸாத்⁴யமாநாம் ஸ்வித்³யந்தீம் பீ³ஜயிஷ்யாம்யஹம் கதா³॥ 19॥
கேலிவிஸ்ரம்ஸிநோ ப³ககேஶவ்ரு’ந்த³ஸ்ய ஸுந்த³ரி ।
ஸம்ஸ்காராய கதா³ தே³வி ஜநமேதம் நிதே³க்ஷ்யஸி ॥ 20॥
கதா³ பி³ம்போ³ஷ்டி² தாம்பூ³லம் மயா தவ முகா²ம்பு³ஜே ।
அர்ப்யமாணம் வ்ரஜாதீ⁴ஶஸூநுராச்சி²த்³ய போ⁴க்ஷ்யதே ॥ 21॥
வ்ரஜராஜகுமாரவல்லபா⁴குலஸீமந்தமணி ப்ரஸீத³ மே ।
பரிவாரக³ணஸ்ய தே யதா² பத³வீ மே ந த³வீயஸீ ப⁴வேத் ॥ 22॥
கருணாம் முஹுரர்த²யே பரம் தவ வ்ரு’ந்தா³வநசக்ரவர்திநி ।
அபி கேஶரிபோர்யதா² ப⁴வேத் ஸ சடுப்ரார்த²நபா⁴ஜநம் ஜந:॥ 23॥
இமம் வ்ரு’ந்தா³வநேஶ்வர்யா ஜநோ ய: பட²தி ஸ்தவம் ।
சாடுபுஷ்பாஞ்ஜலிம் நாம ஸ ஸ்யாத³ஸ்யா: க்ரு’பாஸ்பத³ம் ॥ 24॥
இதி ஶ்ரீரூபகோ³ஸ்வாமிவிரசிதஸ்தவமாலாயாம் ஶ்ரீசாடுபுஷ்பாஞ்ஜலி:

ஸமாப்தா ।

